
Luister en praat                        

Vertel eie nuus 

Dit is ‘n nuwe jaar en almal het lekker vakansie gehou.                                        

Gesels met jou maats en jou onderwyser in ‘n groep daaroor.                      

Bepsreek die volgende vrae: 

• Wat het jy alles in die vakansie gedoen? 

• Wat het jy die meeste geniet?  

• Wat se kos het jy geëet? 

• Was dit gesonde kos?  Waarom sê jy so? 

Luister wat Bongi en haar klasmaats kort voor die                                        

vakansie gedoen het.  Beantwoord die vrae in jou                                                  

werkboek. 

1. Watter soort kompetisie is dit?                                                                

‘n Fietsrykompetisie / ‘n Kookkompetisie / ‘n Koekbakkompetisie /        

‘n Balvangkompetisie 

 

(1) 

2. Waar is die kompetisie geadverteer?                                                     

By die skool / In die Mall / In die klas / In die koerant 

      

(1) 

3. Waar word die kompetisie gehou?                                                        

By die skool / In die Mall / In die klas / In die koerant 

     

(1) 

4. Wanneer word die kompetisie gehou?  

 Die volgende Saterdag / Die vakansie / In die middag / In die aand (1) 

5. Wie is mnr. Lubbe?                                                                                

Bongi se pa / Bongi se broer / Die man wat die kompetisie reël /          

Die onderwyser 

       

(1) 

6. Hoe word die wenner bepaal? 

Die een wat die lekkerste gesonde kos maak / Die een wat die 

lekkerste koek bak / Die een wat die vinnigste kos maak / Die een wat 

die meeste kos maak. 

 

 

(1) 

7. Hoekom het Bongi gesug? 

Sy was moeg / Sy was kwaad / Sy dink gesonde kos is sleg / Sy was 

verveeld 

 

(1) 

8. In watter graad is Bongi? (1) 

9. Wat dink jy het verder in die storie gebeur? (1) 

10.   Sou jy vir die kompetisie inskryf?  Gee ‘n rede vir jou antwoord. (1) 

  

 

 

[10] 

Vertel die storie oor 
Vertel die storie in die regte volgorde deur die teenwoordige tyd te gebruik.  

Herhaal die name van die karakters korrek. 

 

 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 

 

 

 

 

 

Kookkompetisie 

 

In watter graad is 

die leerders? 

 

Wie is die 
onderwyser? 

 

Waar word die kompetisie 
gehou? 

 

Wie wil inskryf? 
Hoekom? 

 

Hoe voel die kinders in 

die klas oor die 

kompetisie? 

 

Hoe word die 
wenner gekies? 

Oefen luister en praat:  Lees die gedig saam met jou onderwyser en dra dit 
voor. 

Bongi se plan 

Bongi wou bak en brou                                                                     
en gesonde kos                                                                                 
wou sy sommer los. 

‘n Plan is beraam                                                                              
om meer te leer                                                                               
Niemand kon haar keer!    

Gou-gou is leer kook!                                                                        
‘n Resep neergepen                                                                           
en selfs ‘n prys gewen!  

 

Taalspeletjie 

Kyk of jy die regte samestellings van die volgende prentjies kan neerskryf. 

          

aap        

  

           stert 

 

       aapstert 

    

    

    

 

 

   

 

 

 

 

 
 

 

 

 
 

  

.  

Gee en volg eenvoudige instruksies 

Kyk na die instuksies oor hoe om ‘n tamatie toebroodjie te maak.  Skryf eers die 

bestanddele wat jy gaan nodig hê neer en daarna skryf jy die stappe oor hoe jy dit 

gaan maak neer.  Nommer jou stappe van 1 – 5.  Onthou, jy moet dit in Afrikaans 

skryf. 

 

 

 

 

 

 

 

 

 

Vertel eie nuus 

Praat in klasverband en vertel vir jou maats en onderwyser wat se kos jy kan 

maak. 

Lees en kyk                             

Leesbegrip 

Lees die onderstaande storie “Die kookkompetisie”.   

Prelees:  Bespreek die vrae in klasverband. 

• Kyk na die naam van die storie.  Skryf die                                                 

woord uit die eerste sin wat die storie                                                     se 

hoofgedagte saamvat neer. 
• Kyk na die prentjie.  Wie dink jy is die                                                             

hoofkarakter in die storie? 

Lees die storie saam met jou onderwyser. 

 Die kookkompetisie 

1 
 

 

 

“Ek sien daar is volgende Saterdag ‘n kookkompetisie by die Mall.” Mnr. 

Lubbe tel die koerant wat op sy tafel lê op. Bongi spits haar ore.  Sy hou 

van kos. Lekker kos. ‘n Kookkompetisie klink goed.  Sy kyk rondom haar in 

die klas na die ander graad 5’s.  Hulle lyk verveeld. 

2 “En dis nie ‘n gewone kompetisie nie,”  sê mnr. Lubbe.  “Dit is ‘n kompetisie 

oor gesonde kos.  Die een wat die lekkerste gesonde kos maak, wen die 

kompetisie.”                                                

3 Bongi sug.  Gesonde kos klink vir haar na slegte kos. 

4 Haar klasmaats lyk ook verveeld.     

5 “Gaan Meneer kook?” roep een van die seuns uit.                                                                                

6 “Nee” sê mnr. Lubbe.  “Julle gaan.”                                                                                                       

7 Die klas praat en lag saam.  Kook? Hulle? Nooit nie! 

8 “Gesonde kos? Kan dit lekker wees?” Bongi frons.  Sy wonder darem .  Wat 

is gesonde kos nou weer?  Dit is goed soos vrugte en groente. 

*** 

9. “Aha!” sê mnr. Lubbe.  “Op hierdie Maandagoggend is dit my voorreg om 

iemand in ons klas geluk te wens! 

10 Die gr. 5’s kyk na hom.  Het iemand goeie rugby gespeel oor die naweek? 

Of dalk netbal?  Of iets anders? 

11 “Soos julle weet, het vyf van die graad 5 leerders ingeskryf vir die 

kookkompetisie by die Mall.  Dit het Saterdag plaasgevind.  Ons is trots 

om aan te kondig dat een van die vyf ‘n tweede plek losgeslaan het!”  Hy 

hou ‘n sertifikaat omhoog. 

12 “Veels geluk, Bongi, jy was tweede!” 

13 Bongi voel sy bloos.  Dit was ‘n 

heerlike kompetisie en sy is baie bly 

oor haar tweede plek. 

 

14 Bongi stap flink huis toe.  Sy is baie 

bly dat sy ‘n prys gewen het.  Jy 

moet gesonde kos eet en oefeninge 

doen om jou liggaam gesond te hou. 

1. ‘n Storie speel gewoonlik op ‘n sekere plek af (agtergrond).  

1.1 Waar speel paragraaf 1 – 8 af?  

 In die mall / in die klaskamer / in die kombuis. (1) 

1.2 Wat dink jy beteken die *** tussen paragraaf 8 & 9?  

 Dat dit ‘n nuwe deel van die storie is / dit is vir versiering / dit is die 

einde van die storie. 

 

(1) 

1.3  Waar speel die slotparagraaf af?  

 In die skool / buite die skool / in die mall. (1) 

2. Waarom is meneer Lubbe so opgewonde in paragraaf 9? (1) 

3. Watter woord in paragraaf 13 dui aan dat Bongi skaam gekry het? (1) 

4. Hoeveel kinders het vir die kompetisie ingeskryf? (1) 

5. Som die storie in drie hoofgedagtes op.  

 Eerste … 

Daarna … 

Laaste … 

 

 

 

(3) 

6. Dink jy dat dit vir Bongi lekker was om aan die kompetisie deel te 

neem? Gee ‘n rede vir jou antwoord. 

 

(1) 

Skryf ‘n storie                      

Gebruik die skryfraam om jou eie storie te skryf.  Gee jou storie ‘n naam.  Hou by 

die onderwerp.  Maak jou foute reg en skryf ‘n finale paragraaf oor. 

Bongi se deelname aan die kompetisie het my laat …  

Ek wonder wat Bongi … 

Ek stem saam met Bongi oor …, want … 

OF 

Ek stem nie saam met Bongi oor …, want … 

Kossoorte waarvan ek die meeste hou is …, want … 

Kossoorte waarvan ek die minste hou is …, want … 

Oor naweke eet ek graag …, want … 

Mens moet jou liggaam gesond hou, daarom … 

Taalstukture & -konvensies 

Klinkers (vowels) is klanke wat jy uitspreek sonder dat jou lippe aan mekaar raak:  
a, e, i, o, u 

 

 

 

 

 

 

Medeklinkers (consonants) is al die ander klanke van die alfabet. 

 

 

 

 

 

 

 

 

 

 

Lettergrepe is die klankdele waarin ‘n woord opgebreek word bv.:  eendag – een / 
dag, wonderlik – won / der / lik, somme – som / me 

Oop en geslote lettergrepe                              

 

 

 

 

 

 

 

 

 

 

 

Verdeel die volgende woorde in lettergrepe en sê of dit oop of toe lettergrepe is. 
Sê die woord en klap jou hande vir elke lettergreep. 

1. kookkompetisie (10) 

2. gesonde (6) 

3. gewone (6) 

4. vrugte (4) 

5. sertifikaat (8) 

 

 


